6-сынып. Ашық сабақ

Сабақтың тақырыбы:   Түйе –көліктің бір түрі
Сабақтың мақсаты:
1. Білімділігі:
Көліктің халық шаруашылығындығы, адам тұрмысындағы алатын орнын ұғындыру. Қала және ауыл көліктері туралы түсініктерін кеңейту.. 
2.Дамытушылығы:
Оқушылардың сабаққа деген белсенділігін, сөздік қорын, ой – өрісін дамыту, салыстырып әңгімелеуге дағдыландыру. Түйенің пайдасы туралы білімдерін толықтыру, тіл байлығын, ой өрісін, іскерлік дағдыларын, шығармашылық қабілеттерін қалыптастыру.
3. Тәрбиелігі:
Оқушыларды көлік түрлерін дұрыс пайдалануға, көпшілік мінетін көліктерде әдептілік сақтауға тәрбиелеу.
Көрнекілігі мен жабдығы:  интерактивті тақта, слайдты суреттер,тапсырмалар, ойын түрлері.
Әдісі:сұрақ–жауап, түсіндіру, мәнерлеп оқу, ой–қозғау, шығармашылық жұмыс, пікірлесу, әңгімелеу.
Сабақтың барысы: І Ұйымдастыру кезеңі
Сәлемдесу. Оқушыларды түгендеу.
Психологиялық дайындық.
Оқушылар ортаға шығып,  бір-бірінің қолдарынан ұстап, көздерін жұмып, іштей бір-біріне сәттілік тілейді.


ІІ. Үй тапсырмасын тексеру

1.Біріккен сөздер дегеніміз не?
2.Олар қалай жасалады? Мысал келтіріңдер 
 Тапсырма. Тақтаға 3 оқушыны  шығарып «Сыңарыңды тап» ойынын ойнату
Қызыл  ------------  шам
Бел---------------- түстік
Бағдар----------------- бақа
Оң----------- құм
Тас ----------- беу
Ой қозғау.
 Балалар,қазақ халқының ұлттық кәсібінің бірі – мал бағу.Төрт түлік бізге - кисек – киім, ішсек – тамақ, мінсек – көлік болған.
-  Ал, жақсылап қараңдаршы осы төрт түлік малдың ішінде қандай малдың суреті жоқ? (интерактивті тақтада үй жануарларының суреттері)   және  мына жұмбақты шешіп көрейік.
Жұмбақ
Иір –иір денесі
Сахараның кемесі.
Ащы шөптер – тамағы,
Шөлге шыдап бағады.
-   Дұрыс балалар, төрт түлікке жататын жануардың бірі – түйе.
-  Олай болса, бүгін біздің сабағымыздың тақырыбы  және мақсаты қандай деп ойлайсыңдар? Дұрыс. Онда қазір  2 топқа бөлінеміз.

Дәптермен жұмыс
Дәптерімізді ашамыз, бүгінгі күнді, тақырыпты жазамыз(сабақ басталмай тұрып, алдын –ала жазғызып алу, күнді, тақырыпты)
1.    Сонымен,балалар, сендер түйе малы туралы не білесіңдер? Қазір бізге Ева мен Мадина өздерінің дайындап әкелген шығармашылық жұмыстарымен таныстырады.
 
 Дарынды оқушылармен жұмыс. (Алдын ала берілген тапсырма бойынша Ева мен Мадина презентацияларын қорғайды)
Дүйсенбаева Мадина    Айыр өркешті түйе
Қазақстанда қолға үйретілген айыр өркешті түйенің қолтұқымы көбірек кездеседі. Оны кейбір аймақтарда «айыр түйе»,   Арал мен Каспий аралығының тұрғындары «түс түйе» деп атайды. Айыр өркешті түйенің жабайы түрі «қаптағай» деп аталады. Айыр өркешті түйенің ұрғашысын - «іңген», еркегін - «бура»-, дейді. Айыр өркешті түйе ғылыми тілде «бактриан» деп аталады. Оның денесі ірі, салмағы 450-690 килоға дейін жетелі. Қазіргі кезде айыр өркешті түйенің қолға үйретілген үш қолтұқымы бар. Олар - қалмақ, қазақ және монгол қолтұқымдары. Қазақстанда көп өсірілетіні қазақтың айыр өркешті түйесі. Ол құрғақ далалы, шөл-шөлейтті жерлердің табиғи жағдайларына жақсы бейімделген. Аңызақ ыстыққа, үскірік аязға төзімді келеді. Маңғыстау, Атырау, Батыс Қазақстан, Ақтөбе, Қызылорда, Жамбыл, Алматы, Шығыс Қазақстанның кейбір аудандарында өсіріледі.

 Сыңар өркешті түйені ғылыми тілде «дромадер» дейді. Қазіргі кезде қолда аруана деп аталатын қолтұқымы өсіріледі. Жабайы түрі жойылып кеткен. Оның жалпы аты - «нар». Ұрғашысы - «мая» немесе «аруана», еркегі - «үлек». Сыңар өркешті түйе ыстыққа төзімді, бірақ қатты аязға шыдамайды. Орта Азия мен Қазақстан жерінде ғасырлар бойы халықтық сұрыптау әдісімен өсіріліп келеді. Қазір түйені көлік ретінде пайдаланудан гөрі, еті, қымыраны және шудасы үшін өсіру пайдалы. Мамандардың пікірі бойынша, бір түйенің беретін өнімі 15 қойдың беретін өніміне тең.

Топ ережесі  
Мәтінмен жұмыс
1. Мәтінді оқып, аудару 2 топқа бір-бір абзатцтан.
2. Сөздікпен жұмыс
3. Постер қорғау (2 топта)                                      
 Түйе - киелі жануар. Ол шөл мен аштыққа шыдамды. Ыстық – суыққа төзімді, ұзақ жүрісте қажымайды. Ертеде ата – бабаларымыз көлік ретінде пайдаланды. Оның терісі, жүні, сүті өте пайдалы. Сүтінен шұбат, қымыран сияқты сусындар дайындайды. Түйе сүтінің емдік қасиеттері бар,бірнеше ауруға ем.
  Терісінен аяқ киім тігеді,таспа, қайыс жасаған, ер қаптайды. Жүнінен жылы киімдер тоқиды, көрпеге салады. Түйе 30-40 жылға дейін өмір сүреді. Маңғыстау, Қызылорда облыстарында түйе шаруашылығымен айналысады .                

Түйе малының жалпы атаулары:
Дәптермен жұмыс.
Бота                   Інген
Тайлақ              Бура
Нар түйе           Үлек
Айыр түйе        Атан
Аруана
«Мал өсірсең, түйе өсі, пайдасы оның көл – көсір» демекші түйе күніне 40-50 шақырым жүреді. Түйе малының атасыОйсылқара екі жылда бірботалайды. Түйенің төлін не деп атаймыз? (Суретін көрсету)
 Сергіту сәті. 
Деңгейлік тапсырмалар орындау

ІІІ деңгей.  Түйенің сүті қалай аталады,  неше жыл өмір сүреді?
ІІ деңгей.  1.Мәтінге 3 сұрақ қой.
                   2.Біріккен сөздерді тап
    І деңгей.  Мәтінді мазмұндап айт 

Сабақты бекіту: Түйенің пайдасы қандай? Түйенің төлін қалай атайды? Сүтін ше?
Шуда деген не?
Түйе қандай шөпті жақсы көреді?

Төмендегі сызбаны толтырыңдар.
	Түйе жүнінен  жасалатын бұйымдар.
	Түйе сүтінен әзірленетін тағамдар
	Түйе терісінен жасалатын бұйымдар

	
Көрпе, тоқыма киімдер
	
Шұбат,қымыран, май ірімшік
	
Аяқ киімдер, таспа,қайыс



Рефлексия: Бүгін мен не білдім? не үйрендім? Нені білгім келеді?

Үйге тапсырма:  Бүгінгі сабақта не ұнады, ең маңыздысы не болды,басқа сабақтан айырмашылығы неде болды? Сол туралы эссе жазу.










«Суворов орта мектебі»КММ
6-сынып. Ашық сабақ.

Қазақ тілі мен әдебиеті мұғалімі Бейсекова А.Қ.

